
 
 
 
 

ᐱᕙᓪᓕᐊᔪᑦ ᑐᓴᕋᑦᓴᑦ 

ᓴᖅᑭᑕᐅᑲᐅᑎᒋᔭᕆᐊᓕᒃ 

ᓄᑖᖅ ᑮᓇᐅᔭᖃᖅᑎᑕᐅᔾᔪᑎ ᐳᓚᕋᖅᑐᓕᕆᓂᕐᒧᑦ 

ᐃᓕᖅᑯᓯᑐᖃᓕᕆᓂᕐᒧᓪᓗ ᐱᓕᕆᐊᒃᓴᓄᑦ  

ᐃᖃᓗᐃ, ᓄᓇᕗᑦ (ᔪᓚᐃ 23, 2015) – ᓄᓇᕗᒻᒥᐅᑦ, ᓄᓇᕗᒻᒥ ᑲᑐᔾᔨᖃᑎᒌᑦ  ᓇᖕᒥᓂᖃᖅᑎᐅᔪᓪᓗ 

ᐱᓇᔪᒍᓐᓇᖅᓯᔪᑦ ᑮᓇᐅᔭᖃᖅᑎᑕᐅᔾᔪᑎᒥᑦ ᐳᓚᕋᖅᑐᓕᕆᓂᕐᒧᑦ ᐃᓕᖅᑯᓯᑐᖃᓕᕆᓂᕐᒧᓪᓗ ᐱᓕᕆᐊᒃᓴᓄᑦ ᑕᐃᑰᓇ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ (EDT) ᓄᑖᖅ ᓄᓇᓕᖕᓂ ᐳᓚᕋᖅᑐᓕᕆᓂᕐᒧᑦ ᐃᓕᖅᑯᓯᑐᖃᓕᕆᓂᕐᒧᓪᓗ 

ᐱᓕᕆᕝᕕᐅᔪᓄᑦ ᐱᓕᕆᐊᒃᓴᖅ.    

ᐱᓕᕆᐊᒃᓴᖅ ᓴᙱᒃᑎᒋᐊᖅᑎᑦᑎᓗᓂ ᓄᓇᓕᖕᓂ ᒪᑭᐅᒪᐃᓐᓇᕈᑎᒃᓴᖏᓐᓂᑦ ᐸᕐᓇᒃᓯᒫᓂᒍᓐᓇᕐᓂᕐᒥᒃᓗ 

ᐳᓚᕋᖅᑐᓕᕆᓂᕐᒧᑦ, ᐱᐅᓯᒋᐊᖅᑎᑦᑎᓗᓂᓗ ᐱᕙᓪᓕᐊᔾᔪᑎᓂᑦ ᓴᓇᑐᓂᕐᒧᑦ ᐱᓕᕆᐊᖃᖅᐸᑦᑐᓄᑦ ᓲᕐᓗ 

ᓂᔾᔭᐅᑎᓕᕆᓂᖅ, ᖃᕋᓴᐅᔭᒃᑯᑦ ᑐᓴᒐᒃᓴᓕᕆᓂᖅ, ᑎᑎᕋᖅᑎᓄᑦ ᑕᑯᕋᓐᓈᖅᑎᑦᓯᔨᓄᓪᓗ. 

“ᓄᓇᓕᖕᓂ ᐳᓚᕋᖅᑐᓕᕆᓂᕐᒧᑦ ᐃᓕᖅᑯᓯᑐᖃᓕᕆᓂᕐᒧᓪᓗ ᐱᓕᕆᐊᒃᓴᖅ ᑐᑭᓕᐅᕈᑎᑦᑎᐊᕙᐅᕗᖅ ᖃᓄᖅ 

ᓄᓇᕗᒻᒥ ᒐᕙᒪᒃᑯᑦ ᐃᑲᔪᕐᓂᖓᓄᑦ ᓴᙱᒃᑎᒋᐊᕐᓗᒍ ᐱᕙᓪᓕᐊᓂᕐᒧᑦ ᐱᕈᖅᐸᓪᓕᐊᓂᕐᒥ ᓄᓇᕗᓕᒫᒥ,” ᐅᖃᖅᓯᒪᔪᖅ 

ᒫᓂᑲ ᐃᐅᓪ, ᒥᓂᔅᑕ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓐᓄᓪᓗ. “ᐃᑲᔪᖅᓱᖅᑕᕗᑦ ᐱᕙᓪᓕᐊᔪᓕᕆᔨᒃᑯᓐᓂ 

ᐊᑐᓕᖅᑎᑕᐅᔪᑦ ᓯᕗᒧᑦ ᐊᑉᓗᖅᑕᒥ ᐱᕈᖅᐸᓪᓕᐊᑎᑦᑎᓂᕐᒥᑦ ᓄᓇᕘᑉ ᖁᕕᐊᓇᖅᑐᑦ ᓴᓇᐅᒐᖏᓐᓂᑦ 

ᐳᓚᕋᖅᑐᓕᕆᓂᕐᒧᓪᓗ ᐃᖅᑲᓇᐃᔭᕐᕕᖕᓂᑦ.” 

ᐊᐅᓪᓚᖃᑦᑕᖅᑎᑦᑎᔩᑦ, ᐳᓚᕋᑦᑐᓕᕆᓂᕐᒧᑦ ᑎᒥᐅᔪᑦ, ᐱᓯᓂᓰᑦ, ᓴᓇᐅᒐᓕᕆᓂᕐᒧᑦ ᑲᑐᔾᔨᖃᑎᒌᑦ, 

ᐊᖑᓇᓱᒃᑐᓕᕆᔨᒃᑯᑦ, ᓴᓇᙳᐊᖅᑏᑦ, ᐃᓅᖃᑎᒌᑦ, ᖃᓄᐃᓕᐅᕐᕖᑦ ᓴᓇᐅᒐᓕᕆᓂᕐᒧᓪᓘᓐᓃᑦ ᐃᑲᔪᖃᑎᒌᒃᑏᑦ 

Hᐋᒻᒪᓚᐅᔪᓪᓗ ᐱᓇᔪᒍᓐᓇᖅᑐᑦ ᑮᓇᐅᔭᖃᖅᑎᑕᐅᔾᔪᑎᒥᒃ. ᓯᕗᓪᓕᐅᔾᔭᐅᔭᕆᐊᓖᑦ ᑕᐃᑰᓇ ᑖᒃᑯᐊ ᐱᖓᓱᑦ 

ᑮᓇᐅᔭᖃᖅᑎᑕᐅᔾᔪᑎᓂᑦ ᑐᓂᔭᐅᓂᐊᖅᑐᑦ ᑲᑐᔾᔨᖃᑎᒌᓄᑦ ᐱᖃᑦᑕᙱᑦᑐᓄᑦ ᑮᓇᐅᔭᖃᖅᑎᑕᐅᔾᔪᑎᒥᑦ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓐᓂᓗ.  

ᓄᓇᓕᖕᓂ ᐳᓚᕋᖅᑐᓕᕆᓂᕐᒧᑦ ᐃᓕᖅᑯᓯᑐᖃᓕᕆᓂᕐᒧᓪᓗ ᐱᓕᕆᕝᕕᐅᔪᓄᑦ ᐱᓕᕆᐊᒃᓴᖅ ᐱᖓᓱᓂᑦ ᐃᖏᕐᕋᓂᓖᑦ:  

 ᓄᓇᓕᖕᓂ ᐳᓚᕋᖅᑐᓕᕆᓂᕐᒧᑦ ᐱᓕᕆᐊᒃᓴᑦ (ᐱᓕᕆᐊᖑᔪᖅ A)  

 ᐃᓕᖅᑯᓯᑐᖃᓕᕆᓂᕐᒧᑦ ᐳᓚᕋᖅᑐᓕᕆᓂᖅ ᐱᓕᕆᐊᒃᓴᖅ (ᐱᓕᕆᐊᖑᔪᖅ B)  

 ᐃᓕᖅᑯᓯᑐᖃᓕᕆᓂᕐᒧᑦ ᐱᓕᕆᕝᕕᐅᔪᓄᑦ ᐱᓕᕆᐊᒃᓴᑦ (ᐱᓕᕆᐊᖑᔪᖅ C)  

 

ᑐᓴᕆᐊᒃᑲᓐᓂᕈᒪᒍᕕᑦ ᐱᔾᔪᑎᖓᓂᑦ ᓄᓇᓕᖕᓂ ᐳᓚᕋᖅᑐᓕᕆᓂᕐᒧᑦ ᐃᓕᖅᑯᓯᑐᖃᓕᕆᓂᕐᒧᓪᓗ ᐱᓕᕆᕝᕕᐅᔪᓄᑦ 

ᐱᓕᕆᐊᒃᓴᖅ, ᐱᓇᔪᖕᓂᕐᒧᓪᓗ ᑮᓇᐅᔭᖃᖅᑎᑕᐅᔾᔪᑎᒥᑦ, ᐅᕗᙵᕐᓗᑎᑦ www.gov.nu.ca/edt/programs-
services/community-tourism-and-cultural-industries-program.  

http://www.gov.nu.ca/edt/programs-services/community-tourism-and-cultural-industries-program
http://www.gov.nu.ca/edt/programs-services/community-tourism-and-cultural-industries-program


 
ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca.  

News releases are available in Inuktitut, English, Inuinnaqtun and French on www.gov.nu.ca.  
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca.  
Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca. 

### 

 

ᐱᕙᓪᓕᐊᔪᓄᑦ ᖃᐅᔨᒋᐊᕐᕕᒃᓴᖅ: 

ᒫᑎᐅ ᐃᓕᓴᕕᔾ 

ᐊᐅᓚᑦᑎᔨ, ᑐᓴᕋᑦᓴᓕᕆᓂᕐᒧᑦ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ  

867-975-7818 

millaszewicz@gov.nu.ca  

 

ᑭᖑᓂᑦᑎᓐᓂ ᖃᓄᐃᓕᐅᖃᑦᑕᖅᓯᒪᓂᖏᑦ ᐃᓚᒋᓕᐅᑎᓯᒪᔪᑦ

mailto:millaszewicz@gov.nu.ca


 
 
 
 
ᖃᓄᐃᓕᐅᖃᑦᑕᖅᓯᒪᓂᖏᑦ 

ᓄᓇᓕᖕᒥ ᐳᓚᕋᖅᑐᓕᕆᓂᕐᒧᑦ ᐱᓕᕆᐊᒃᓴᑦ (ᐱᓕᕆᐊᖑᔪᖅ A)  

 

ᑖᔅᓱᒪ ᐃᖏᕐᕋᔫᑉ ᑐᕌᒐᖓ ᐃᓚᓯᒋᐊᕐᓗᑎᒃ ᐱᒻᒪᕆᐅᑎᒋᔭᐅᔪᓂᑦ ᐳᓚᕋᖅᑐᓕᕆᓂᕐᒧᑦ ᐃᖅᑲᓇᐃᔭᕐᕕᖕᒧᑦ. 

ᐃᓚᐅᖃᑕᐅᔪᓐᓇᖅᑐᑦ ᖃᓄᐃᓕᐅᕈᑎᖏᑦ ᐅᑯᐊᖑᔪᑦ:  

 ᐳᓚᕋᖅᑐᓕᕆᓂᕐᒧᑦ ᐸᕐᓇᐃᓂᖅ ᐊᐅᓚᑦᑎᓂᕐᓗ ᓄᓇᓕᖕᒥ.  

 ᐳᓚᕋᖅᑐᓕᕆᓂᕐᒧᑦ ᐱᖁᑎᓄᑦ ᐱᕙᓪᓕᐊᑎᑦᑎᓂᖅ ᐊᔪᕈᓐᓃᖅᐹᓪᓕᕈᑎᓪᓗ.  

 ᑮᓇᐅᔾᔭᒃᓴᕋᓱᒃᑎᓪᓗᒍ ᓄᓇᓕᒃ ᐳᓚᕋᖅᑐᓕᕆᓂᕐᒧᓪᓗ ᖃᓄᐃᓕᐅᕈᑎᑦ, ᐱᖁᑎᑦ ᑕᑯᒥᓇᕈᑎᒃᓴᖏᓪᓗ. 

ᐱᓕᕆᐊᒃᓴᑦ ᐃᑲᔪᕐᓂᐊᕐᓗᑎᒃ ᓄᓇᓕᖕᓂ ᐱᕚᓪᓕᖅᑎᑦᑎᓗᑎᒃ ᐳᓚᕋᖅᑎᓄᑦ ᐅᒥᐊᕐᔪᐊᓄᑦ 

ᐳᓛᖅᑕᐅᕙᖕᓂᒃᑯᑦ.  

 ᑲᑎᖅᓱᖅᓯᒪᔪᑦ ᐳᓚᕋᖅᑐᓕᕆᓂᕐᒧᑦ ᑐᓐᓂᖅᑯᑎᒃᓴᑦ ᓴᖅᑭᔮᖅᑎᓐᓂᐊᕐᓗᒋᑦ ᐊᔾᔨᒌᖏᑦᑐᓄᑦ 

ᐳᓚᕋᖅᑐᓕᕆᓂᕐᒧᑦ ᐱᔪᒪᔪᓄᑦ.  

 ᐱᐅᓯᒋᐊᕐᓗᒍ ᓄᓇᓕᖕᒥ ᐳᓚᕋᕐᕕᓕᕆᕝᕕᒃ ᐳᓚᕋᖅᑐᓄᓪᓗ ᑐᙵᓱᒃᑎᑦᑎᓂᕐᒥ ᐊᑐᖅᓯᒪᓂᑰᓂᖅ ᓄᓇᕗᒻᒥ 

ᒥᕝᕕᖏᓐᓂ, ᓄᓇᓕᖕᒥᓗ ᑕᑯᕋᓐᓂᖅᑎᑦᑎᓂᖅ.  

 ᓄᓇᓕᖕᒥ ᐃᓚᐅᖃᑕᐅᑎᑦᑎᓂᖅ ᐱᕙᓪᓕᐊᑎᑦᑎᓂᕐᓗ. ᑖᓐᓇ ᐃᓚᐅᑎᑦᑎᑐᐃᓐᓇᕆᐊᓕᒃ 

ᐃᖅᑲᓇᐃᔭᓕᖅᑎᑦᑎᓂᖅ ᐳᓚᕋᖅᑐᓕᕆᓂᕐᒧᑦ ᐊᐅᓚᑦᑎᔨᒥᑦ ᐃᑲᔪᕐᓂᐊᕐᓗᓂ ᓄᓇᓕᖕᒥ 

ᐱᕙᓪᓕᐊᑎᑦᑎᓂᕐᒥᑦ ᐊᑐᕆᐊᕐᓗᓂ ᐳᓚᕋᖅᑐᓕᕆᓂᕐᒧᑦ ᐱᖁᑎᓂᑦ ᐳᓚᕋᖅᑎᓄᓪᓘᓐᓃᑦ ᐅᒥᐊᕐᔪᐊᓄᑦ 

ᐳᓛᕐᓂᖏᓐᓂᒃ.  

 

ᐃᓕᖅᑯᓯᑐᖃᓕᕆᓂᕐᒧᑦ ᐳᓚᕋᖅᑐᓕᕆᓂᖅ ᐱᓕᕆᐊᒃᓴᖅ (ᐱᓕᕆᐊᖑᔪᖅ B)  

 

ᑖᓐᓇ ᐃᖏᕐᕋᓂᖓ ᓴᙱᒃᑎᒋᐊᖅᑎᑦᑎᔪᖅ ᓄᓇᕘᑉ ᓄᓇᒥᙶᖅᑐᖏᓐᓂᑦ ᐃᑦᑕᕐᓂᓴᕐᓂᑦ ᐃᓕᖅᑯᓯᑐᖃᕐᒥᑦ 

ᐳᓚᕋᖅᑐᓕᕆᓂᕐᒥᑦ ᐱᑎᑦᑎᓂᒃᑯᑦ ᑮᓇᐅᔭᖃᖅᑎᑕᐅᔾᔪᑎᓂᑦ ᐃᑲᔪᖅᓱᐃᓂᐊᖅᑐᓂᑦ ᖃᓄᐃᓕᐅᕈᑎᓂᑦ ᓲᕐᓗ:  

 ᐱᕙᓪᓕᐊᑎᓪᓗᒍ ᓄᑖᖅ ᐋᖅᑭᒋᐊᕐᓗᒍ/ᓄᑖᖑᕆᐊᕐᓗᒍ ᐱᑕᕐᑳᓂᒃᑐᖅ ᓴᓇᐅᒃᑲᑦ ᐃᓕᖅᑯᓯᑐᖃᒃᑯᓪᓗ 

ᒪᑭᐅᒪᐃᓐᓇᕈᑎ ᐊᑐᖅᑕᐅᓂᐊᕐᓗᓂ ᑲᓇᑕᒥ ᓄᓇᕐᔪᐊᒥᓗ ᐳᓛᖅᑎᓄᑦ.  

 ᑮᓇᐅᔾᔭᒃᓴᐃᓇᓱᖕᓂᖅ ᓄᓇᓕᖕᒦᓚᑦᑖᖅᑐᓂᑦ ᓴᓇᐅᒃᑲᓕᐅᕐᑏᑦ ᐱᖁᑎᖏᓐᓂᑦ ᓴᓇᐅᒃᑲᓄᓪᓘᖓᔪᓂᑦ 

ᐳᓚᕋᖅᑐᓕᕆᓂᕐᒧᑦ ᐱᓯᓂᓯᓂᑦ.  

 ᐱᕈᖅᐸᓪᓕᐊᑎᑦᑎᓂᖅ ᓄᑖᓂᑦ ᐅᐸᒐᐅᔪᓂᑦ ᐊᒃᑐᐊᔪᓂᑦ ᐃᓕᖅᑯᓴᑎᖃᕐᓄᑦ ᐱᓕᕆᕝᕕᐅᔪᓄᑦ 

ᐳᓚᕋᖅᑐᓕᕆᓂᕐᒧᓪᓗ.  

 ᑲᑎᖅᓱᖅᓯᒪᔪᓕᐅᕐᓂᖅ ᓴᓇᐅᒃᑲᓕᐅᕐᑎᓄᑦ ᑐᓐᓂᖅᑯᑎᒃᓴᓂᑦ ᐅᓄᖅᑐᓂᑦ ᓄᓇᓕᖕᓂᑦ ᐃᓕᖅᑯᓯᑐᖃᕐᓄᑦ 

ᐳᓚᕋᖅᑐᓕᕆᓂᕐᓂᑦ.  

 ᑲᑐᔾᔨᖃᑎᒌᓄᑦ ᐃᑲᔪᖅᓱᐃᓂᖅ ᓴᓇᐅᒃᑲᓄᑦ ᒪᑭᒪᓇᓱᐊᕈᑎᓄᑦ:  

o ᐃᑲᔪᖅᓲᑎᑦ ᑲᑐᔾᔨᖃᑎᒌᓄᑦ ᐱᑎᑦᑎᓲᓄᑦ ᓴᓇᐅᒃᑲᓄᑦ ᑮᓇᐅᔾᔭᒃᓴᕋᓲᑎᓄᓪᓗ ᑐᕌᖓᑦᑎᐊᖅᑐᓄᑦ 

ᓴᓇᒃᑲᐅᓂᕐᒧᑦ ᐋᖅᑭᒃᓯᒪᑎᑦᑎᓇᓱᖕᓂᕐᓂᑦ;  



 
 

o ᐱᓕᕆᔩᑦ ᐱᓕᕆᔨᒻᒪᕇᓪᓗ ᐋᖅᑭᒃᓱᐃᔨᖏᓐᓂᑦ ᐃᑲᔪᖅᓱᐃᓂᖅ ᐊᑐᖅᑕᐅᔪᓂᑦ ᑐᕌᖓᑦᑎᐊᖅᑐᓄᑦ 

ᓴᓇᒃᑲᐅᓂᕐᒧᑦ ᐋᖅᑭᒃᓯᒪᑎᑦᑎᓇᓱᖕᓂᕐᓂᑦ.  

 ᐊᑐᓕᖅᑎᑦᑎᔾᔪᑏᑦ ᐱᕙᓪᓕᐊᓂᕐᒧᑦ ᑮᓇᐅᔾᔭᒃᓴᕋᓱᖕᓂᕐᒧᑦ ᓄᓇᕘᑉ ᐱᖁᑎᖏᓐᓄᑦ ᓴᓇᐅᒃᑲᓕᕿᔨᓄᓪᓗ 

ᐱᕕᖅᑯᖅᑐᓂᖅᓴᐅᔪᒧᑦ ᓴᓇᒃᑲᐅᓂᕐᒧᑦ ᐋᖅᑭᒃᓯᒪᑎᑦᑎᓇᓱᖕᓂᕐᓂᑦ.  

 ᐱᓕᕆᐊᒃᓴᒧᑦ ᐊᐅᓚᑕᐅᔪᓐᓇᖅᑐᓄᑦ ᐊᑭᖏᑦ.  

 ᐃᑲᔪᖅᓱᕐᓗᒋᑦ ᑲᑐᔾᔨᖃᑎᒌᑦ ᐱᕙᓪᓕᐊᑎᑦᑎᔪᑦ ᓴᓇᐅᒃᑲᓕᐅᕐᑎᓂᑦ ᑮᓇᐅᔾᔭᒃᓴᕋᓱᒃᑐᓂᒃᓗ 

ᑐᕌᖓᑦᑎᐊᖅᑐᓄᑦ ᓴᓇᒃᑲᐅᓂᕐᒧᑦ ᐋᖅᑭᒃᓯᒪᑎᑦᑎᓇᓱᖕᓂᕐᓂᑦ.  

 

ᐃᓕᖅᑯᓯᑐᖃᓕᕆᓂᕐᒧᑦ ᐱᓕᕆᕝᕕᐅᔪᓄᑦ ᐱᓕᕆᐊᒃᓴᑦ (ᐱᓕᕆᐊᖑᔪᖅ C)  

ᑖᓐᓇ ᐃᖏᕐᕋᓂᖓ ᐱᓇᓱᒃᑐᖅ ᐃᓚᒋᐊᕐᓗᒍ ᐱᒻᒪᕆᐅᒋᔭᐅᔪᑦ ᐃᓕᖅᑯᓯᑐᖃᕐᓄᑦ ᐃᖅᑲᓇᐃᔭᕐᕕᒃ 

ᑮᓇᐅᔭᖃᖅᑎᑕᐅᓗᓂ ᖃᓄᐃᓕᐅᕈᑎᓄᑦ ᓲᕐᓗ:  

 ᐱᓕᕆᔩᑦ ᐱᓕᕆᔨᒻᒪᕇᓪᓗ ᐋᖅᑭᒃᓱᐃᔨᖏᓐᓂᑦ ᐃᑲᔪᖅᓱᐃᓂᖅ ᐊᑐᖅᑕᐅᔪᓂᑦ ᑐᕌᖓᑦᑎᐊᖅᑐᓄᑦ 

ᓴᓇᒃᑲᐅᓂᕐᒧᑦ ᐋᖅᑭᒃᓯᒪᑎᑦᑎᓇᓱᖕᓂᕐᓂᑦ.  

 ᐊᖏᒃᓕᒋᐊᕐᓗᒍ ᓴᓇᐅᒃᑲᖅᑏᑦ ᖃᐅᔨᒪᓂᖓ ᐳᓚᕋᖅᑐᓕᕆᓂᕐᒧᑦ ᑮᓇᐅᔾᔭᒃᓴᕋᓱᖕᓂᐅᑉ ᓂᕆᐅᒋᔭᖏᓐᓂᑦ. 

ᐊᑐᓕᖅᑎᑦᑎᔾᔪᑏᑦ ᐱᕙᓪᓕᐊᓂᕐᒧᑦ ᑮᓇᐅᔾᔭᒃᓴᕋᓱᖕᓂᕐᒧᑦ ᓄᓇᕘᑉ ᐱᖁᑎᖏᓐᓄᑦ ᓴᓇᐅᒃᑲᓕᕿᔨᓄᓪᓗ 

ᐱᕕᖅᑯᖅᑐᓂᖅᓴᐅᔪᒧᑦ ᓴᓇᒃᑲᐅᓂᕐᒧᑦ ᐋᖅᑭᒃᓯᒪᑎᑦᑎᓇᓱᖕᓂᕐᓂᑦ.  

 ᐱᓕᕆᐊᒃᓴᑦ ᐃᑲᔪᖅᓱᐃᔪᑦ ᐃᓱᒪᒃᓴᖅᓯᐅᑦᑎᐊᖅᓯᒪᔪᓐᓇᕐᓂᕐᒥᑦ ᐊᑦᑕᕐᓇᕐᓇᕐᑐᒦᓐᓇᖅᑐᓂᒃᓗ 

ᐋᖅᑭᒃᑕᐅᓯᒪᔪᓄᑦ ᓴᓇᐅᒃᑲᓕᕆᕝᕕᖕᓄᑦ.  

 ᒪᒃᑯᒃᑐᓂᑦ ᐃᓚᐅᑎᑦᑎᓂᖅ ᐃᓕᑦᑎᕙᓪᓕᐊᑎᑦᑎᓂᕐᒧᑦ ᖃᓄᖅ ᐃᓚᐅᖃᑕᐅᔪᓐᓇᕐᓂᕐᒥᑦ ᓴᓇᐅᒃᑲᓕᕆᓂᕐᒧᑦ.  

 ᓄᓇᖃᖅᑎᐅᔪᑦ, ᐃᓕᓐᓂᐊᖅᑎᑦᑎᓂᖅ ᕿᒥᕐᕈᓂᕐᓗ.  

 


